
Selfs na ses jaar by Falcon is een aspek van die 
besigheid wat ek nog nie kon begryp en bemeester nie, 
die weer! Wat is die volmaakte weerpatroon? Tydens 
ons besoeke oral oor die land is daar altyd besprekings 
rondom "te min", "te veel", "te laat", "te vroeg" … maar 
selde, indien ooit: "sover perfek". Al wat ek weet, is, ses 
maande gelede was daar vir te lank te min, en sedert 
Oktober 2007 was die reën wonderlik. Water beteken 
lewe!  

Nog 'n aspek van die besigheid wat uiters moeilik is om 
te bestuur is insetkoste. Baie van ons verskaffers is 
onderhewig aan internasionale pryse en het derhalwe 
min of geen beheer daaroor nie. Terwyl ons gedurende 
die jaar prysverhogings weerstaan het, kan ons in die 
lig van voorgenoemde net nie anders as om pryse 
vanaf 15 Februarie 2008 te verhoog nie.

Vanjaar gaan minstens vier nuwe produkte die lig sien. 
Hulle is almal in verskillende ontwikkelingstaduim en sal 
by ons pryslys gevoeg word, nadat ons streng toetsing 
suksesvol voltooi is. Die Falcon F80/150 Roller Side 
Discharge Mower is vanaf 1 Februarie 2008 beskikbaar 
en word op bladsy 3 bekendgestel. Twee prototipes van 
die Falcon F215 Afrondingsnyer word huidiglik getoets: 
een by die poloveld in Karkloof, KwaZulu-Natal, en die 
ander op 'n Instant Lawn-plaas net buite Johannesburg. 
As alles volgens plan verloop, sal dié masjien in die 
loop van Maart 2008 produksiegereed wees. Die Falcon 
F1000 Uniloader word tans vir verskillende aan-
wendings in verskillende toestande getoets, en ons sal 
julle daaroor ingelig hou. Laastens is daar 'n 0,9 m 
Blowermower™ wat ontwikkel word vir die klein trekkers 
wat nou op die mark kom. 

Die stelling: "Dit is nie 'n Falcon as dit nie sê Falcon nie" 
kan kwalik deesdae meer relevant wees, omdat baie 
mense en maatskappye eenvoudig ander maatskappye 
se produkte namaak. Hulle gebruik nie net ontwerpe, 
waaraan 'n enorme hoeveelheid tyd en geld bestee is 
nie, gebruik dieselfde kleure, met die doel om hul 
produkte as die ware Jakob voor te hou. Een voorbeeld 
is Ploebak/Brand Implemente in die Riviersonderend-
gebied, wat nie net óns produkte nie, maar ook dié van 

ander verskaffers in ons 
bedryf namaak. Die foto toon 
hulle masjien in ons kleure, 
wat die publiek net kan mislei. 
O n s  i s  t a n s  b e s i g  m e t  
regstappe om dit te verhoed. 
Ons is baie besorg oor gehalte 
en veiligheid, en vra dat julle 
ons asseblief sal help om 
boere hieroor te waarsku. 

Ons word geverifieer en aangeslaan kragtens die Wet 
op Breë-basis Swart Ekonomiese Bemagtiging, Wet 53 
van 2003, die regering se Strategie vir Swart 
Ekonomiese Bemagtiging, en die Kodes van Goeie 
Praktyk wat op 9 Februarie 2007 deur die Departement 
Handel en Nywerheid vrygestel is. Sodra ons ons 
sertifikaat het, sal ons afskrifte aan julle deurstuur en dit 
ook op ons webwerf plaas. 

Dankie vir julle reaksies op die vraelys wat ons by die 
vorige Falcon Fokus ingesluit 
het. Die terugvoer was positief 
en bemoedigend (kyk bl. 3). 
Baie dankie vir julle deelname. 

Laastens vra ek almal  om 
weereens asseblief deurgaans 
aan ons terugvoer te gee, 
hetsy goeie of slegte nuus, 
sodat ons kan aanhou groei 
en ons manier van sake doen 
kan verbeter. Ons vertrou dat 
2008 'n wonderlike jaar vir ons almal sal wees!

Beste groete

Steve Thurtell
Besturende Direkteur

Ns.: In ligter luim ... 
Hoe gouer jy agter raak, hoe meer tyd sal jy hê om te 
kan bykom. 

Na 'n aantal geslaagde promosies was dit tyd om sake te 
heroorweeg en 'n strategie te bedink om ons effektiwiteit in die 
mark te verhoog. Ons het besluit om 'n baie sterker streeksfokus 
in ons bemarking te hê, omdat ons streke so baie verskil en ons 
Streeksverkoopsverteenwoordigers met so 'n fokus beter sal kan 
reageer en groter ondersteuning sal kan gee waar dit nodig is. 
Natuurlik is 'n balans tussen nasionale en streekspogings ook 
altyd nodig, en dit sal een van ons uitdagings wees!

Ons weet dat verhoogde sigbaarheid by verkoopspunte tot hoër 
verkope lei, dus het ons in bykomende promosiemateriaal belê. 
Ons wil treffende uitstallings bou sodat boere se aandag na die 
Falcon-handelsmerk getrek sal word. Dié promosie-items kan by 
handelaars, tydens boeredae en by skoue gebruik word. Hulle 
sluit in:
• veerbaniere met die Falcon- en Amazone-handelsmerke
• vertoonblokke (600 mm x 600 mm) met foto's van sleut-

limplemente in aksie in die veld, om dit vir 'n boer makliker te 
maak om die implement in sy konteks te visualiseer 

• A-raam-baniere met die Falcon-handelsmerk

Gedurende 2007 het Dean Diedericks van Gold Circle Racing and 
Gaming twee Amazone Groundkeepers vir die Kenilworth- en 
Durbanville-renbane aangekoop. Elke renbaan moet een keer per 
jaar kerwing ondergaan en die Groundkeeper is die ideale imple-
ment daarvoor. Morné Pass van Turfmaster is deur Dean ingelig 
dat die implemente uitstekend werk en dat hulle gevolglik daaraan 
dink om binnekort die groter model met sy groter werksvermoë te 
koop (die skraapwerk skep 'n klomp afval en die bakke raak gou 
vol). Ons SVB daar, Ruben van der Merwe, het die Durbanville-
renbaan onlangs besoek en met Piet de Beer, die man in beheer, 
gesels; en ook hy is gelukkig met die Groundkeeper se 
funksionering en die uitstekende afronding wat dit lewer. 

Gold Circle - Soek Meer

Aan die begin van die somer het Gary Batkin van Highveld Turf 
die eienaar geword van 'n Amazone Groundkeeper GH180 wat hy 
deur Denson Hinomoto gekoop het. Hy het voorheen probleme na 
die winter ondervind, wanneer die kikoejoegrasmat gewoonlik 
baie dik is, selfs na die eerste snit. 'n Klomp materiaal 
(grassnysels) bly agter en verhinder hergroei, laat geel merke op 
die grasbaan agter en laat die kitsgrasbaan onaantreklik lyk. Mnr. 
Batkin was in sy noppies met die snitgehalte wat die 
Groundkeeper opgelewer het, die optel van die materiaal en die 
spoed waarteen hy die taak kon verrig. Hy kon die gras skraap en 
die grasmat terselfdertyd rol. Hy was ook beïndruk met hoe maklik 
dit is om die lemme te vervang. Hy gebruik die optelgras as 
kompos vir sy eie aarbei- en groenteboerdery. 

Volgens Denson Hinomoto se Paul van Staden is dit die ideale 
masjien vir die instandhouding van kitsgras. Met sy besoek aan 
die plaas kon hy sien dat die werktuig ekstensief in die bestuur 

Highveld Turf - It's the Quality of the Cut

• Falcon-vlagversierings 
• Falcon-vlae
• Falcon-vensterplakkers
• A1-plakkate van sleutel-produkgroepe
• 'n reeks brosjures vir die brosjurerak.

Soos in vorige jare sal ons in publikasies soos Landbouweekblad, 
Farmer's Weekly en Gauteng Smallholder adverteer, maar die 
mediabasis is uitgebrei om ook koöperasiepublikasies en meer 
streeksgerigte media soos Landbou Burger, Beeld en Agrisales in 
te sluit. Die advertensies mag verskillende implemente adverteer, 
maar sal almal steeds die Falcon-handelsmerk opbou, en 
beklemtoon waarom 'n Falcon-implement die verstandigste keuse 
is wat enigiemand kan maak. 

Met hierdie verhoogde ondersteuning is daar geen rede waarom 
jy nie jou Falcon-verkope kan maksimaliseer nie. Dis die regte tyd 
om op Falcon-implemente te fokus, so kom ons laat waai! Kom 
ons maak dit 'n bielie van 'n seisoen. 

Van links na regs: Piet de Beer (Gold Circle, Durbanville), Morné Pass 
(Turfmaster, Bellville), Jasper “Jeff” Dirks (Drywer/Operateur), Ruben van der 

Merwe (Falcon Agricultural Equipment, Kaap).

van die bane gebruik word en opgemerk in hoe 'n goeie toestand 
dit nog was na die baie hektaar wat dit al gesny het. 

Highveld Turf - Dis die gehalte van die snit.

Die Falcon Side Discharge Mulcher is geloods as die ideale 
implement om snoeisels in organiese misstof om te sit in die vorm 
van mulch. Die masjien mulch die materiaal en gooi dit na die kant 
toe uit. Die Falcon Roller Side Discharge Mower is op dieselfde 
beginsels gebaseer, maar 'n roller vervang die flap, wat dit geskik 
maak om gebiede te sny waar hoë veiligheidsvlakke nodig is, 
soos op padrande en in openbare parke. Die verskillende 
lemkonfigurasies wat beskikbaar is, bied die ekstra voordeel dat 
dit in baie verskillende toestande kan sny. Die snyhoogte is 
verstelbaar van 10 mm tot 130 mm, die snywydte is 1,5 m, en dit 
is toegerus met die Falcon F80-ratkas. 

In reaksie op versoeke van boere sowel as handelaars het Falcon 
die ZA-M 1250 Special tot sy reeks Amazone-kunsmisstrooiers 
toegevoeg. Amazone-strooiers blyk baie gewild te wees en ons 
het gevind dat daar 'n besliste behoefte bestaan aan 'n kompakte 
eenheid wat oor genoeg kapasiteit beskik vir gebruik op langer 
landerye. Hierdie plaaslike pakket bestaan uit 'n ZA-M 900 en 'n 
S350-ekstensie en wiele, teen 'n besonder goeie prys. 

Soos die naam impliseer, het die ZA-M 1250 'n dravermoë van    
1 250 liter en die sterk, stewige raam laat dit toe om vragte van tot 
1 800 kg te hanteer. Ten einde sagkense hantering van 
kunsmiskorrels en presisieverspreiding te verseker, is die eenheid 
toegerus met Amazone se sagte ballistiese stelsel (SBS). Hierdie 
stelsel is op ZA-M gemonteerde strooiers in die strooimeganisme 
geïntegreer. Die eksklusiewe ontwerp van die meganisme bied 
akkurate strooiing met werkswydtes tot 36 m. Agitators, 
afmeetkomponente en strooiskywe pas optimaal by mekaar om 
kunsmis te bespaar en maksimum opbrengste te verseker. Die 
hele strooistelsel is van edelstaal vervaardig vir maklike 
skoonmaak en 'n lang implementlewe. 

Die OP-strooiskywe beskik oor strooivleuels wat sonder enige 
gereedskap teen 'n skaal verstel kan word ten einde presies die 
vereiste strooipatroon te verseker. Omvattende strooitabelle word 

Die Falcon Roller Side Discharge Mulcher

Die ZA-M 1250 "Special"

Falcon F80/150RSD Roller Side Discharge Mower.

Amazone ZA-M 1250 Special.

vir alle soorte materiaal voorsien, insluitend kunsmis, sade, en 
slakpille. Om materiaaldata deurlopend op datum te hou, toets 
Amazone alle soorte kunsmis en enige nuwe verstellings verskyn 
op die internet by www.amazone.de. 

Omdat Amazone waarskynlik die akkuraatste strooier op die Suid-
Afrikaanse mark is, sal die nuwe ZA-M 1250 Special ongetwyfeld 
'n nuttige toevoeging tot die reeks blyk te wees! 

Terugvoer oor ons diens was baie positief, met 90% van 

respondente wat hulle tevredenheid met ons verkoopspan 

uitspreek. 'n Paar kwessies het aan die lig gekom en is bespreek 

en deur die Streeksverkoopsbestuurders hanteer. 

55% van julle besoek die webwerf wanneer julle spesifieke 

inligting soek, terwyl 10% van julle gereeld daarna verwys. 35% 

het egter nog nooit die webwerf besoek nie. Ons raai julle aan om 

dit te doen, want dis 'n wonderlike hulpbron en word voortdurend 

bygewerk. Besoek dit gerus by www.falconequipment.co.za. 

Andrag Agrico het die Falcon Side 
Discharge Mulcher saamgeneem om 
by die Bien Donne Expo ten toon te 
s te l .  Na t i e  Fe r re i r a  van  hu l l e  
Rawsonville-tak is die implement se 
grootste bewonderaar. Nadat hy 'n hele 
aantal 1,5 m-modelle verkoop het, is hy 
nou selfs nog meer geesdriftig oor die 
nuwe 1,2 m-implement en het alreeds 
10 eenhede verkoop. Hierdie werktuig 
is ideaal vir wingerde, waar dit die 
snoeisels lag-lag hanteer. Dit omskep 
snoeisels in 'n mulch wat dit, saam met 
enige dekgewasse, rondom die wingerdwortels uitstrooi, met 
gevolglike maksimum voordeel ten opsigte van vogbehoud en 
organiese bemesting. Die implement se kontramonteringsposisie 
maak dit ook moontlik om in boorde te mulch deur die hele 
middelste gebied slegs met twee snye dek. 

Dis met groot spyt dat ons moet aankondig 

dat Philip Wichmann ons vir 'n nuwe beroep 

in Johannesburg verlaat het. Ons verwel-

kom graag vir Lawrance Hornby, wat die rol 

van interne-verkope-ondersteuning vir 

Blackie en Hennie aanvaar het. Lawrance 

het sy N3 in Motormasjinerie behaal en het 

aan die Toyota-Opvoedingsprogram deelge-

neem, waar hy vierde in Suid-Afrika en 

eerste in KwaZulu-Natal geplaas is. 

Ons verwelkom ook graag Adele Strydom 

wat verantwoordelik gaan wees vir adminis-

tratiewe en interne-verkope-ondersteuning. 

Adele het vir etlike jare in administrasie by 

Andrag Agrico gewerk.

Skoue

Totsiens  en Welkom Falcon Hou Makietie

Natie Ferreira van Andrag 
Agrico by die Falcon Side 

Discharge Mulcher op 
die Bien Donne Expo. 

Mega Week Expo by Bredasdorp.

Lawrance Hornby.

Adele Strydom.

Falcon-personeel geniet 'n aand 
van speletjies, musiek en 'n 
Middeleeuse fees by die Camelot 
Greensleeves-kasteel. 

"Die Wenspan" by die fabriek se 
Kersparty-sokkerwedstryd

Westelike, Oostelike en 
Noordelike Provinsies 

Ruben van der Merwe 082 9203177 

KwaZulu-Natal, Swaziland, 
Oos- en Suid-Vrystaat

Hennie van Romburgh 082 4586243 

Limpopo, Mpumalanga
en die res van Gauteng

Isak Nel 082 4435916 

Noordwes Provinsie, Noord- 
en Wes-Vrystaat en Sentrale 
Gauteng
Blackie Swart 082 5602266 

Falcon Agricultural Equipment (Edms) Bpk, Posbus 170, Howick, 3290, KwaZulu-Natal, Suid-Afrika

Tel: +27 (0)33 330 4764, Faks: +27 (0)33 330 2120, info@falconequipment.co.za, www.falconequipment.co.za

Indien die onwaarskynlike sou gebeur dat u 'n probleem met 'n Falcon-masjien ondervind, moenie vergeet dat 'n Streeks-
verkoopsbestuurder beskikbaar is om u te help nie. Hy sal u ook help om demonstrasies en promosies by skoue te reël.

